
Need to  install  Chhatrapati  Shivaji  Maharaj  statue  in  front  of  Chhatrapati
Shivaji Maharaj Terminus

     श्री अरविंद गणपत सावंत (  मुम्बई दक्षिण) :  सभापति महोदया,  धन्यवाद ।

    आज मैं बहुत पहले,           शुरु में ही खेद प्रकट करता हूँ कि मैं पिछले 10         सालों से एक माँग करता आ रहा हूँ ।
                   आज सुबह छत्रपति शिवाजी महाराज के सारे किलों के संबंध में विरासत की बात की । उन किलों को स्वदेश
     दर्शन पर्यटन में सम्मिलित किया जाए,        यह माँग भी की । हमारी मुम्बई में,       पूर्व में विक्टोरिया टर्मिनस नाम का जो
 स्टेशन था, कभी-      कभी उसे बोरी बंदर कहते थे,         उसका नामकरण छत्रपति शिवाजी महाराज टर्मिनस किया गया ।

                   अब उस वक्त से लेकर आज तक मैं एक माँग करता रहा हू ँ कि उस मुख्यालय के सामने छत्रपति शिवाजी
                  महाराज का पुतला बिठाया जाए । आप छत्रपति शिवाजी महाराज की विरासत को जानती हैं । इस देश को

       अगर स्वराज्य का मंत्र किसी ने दिया है,         माता जीजाबाई ने पुत्र से कहा कि देख शिवा,       इस राष्ट्र में क्या हो रहा है,
    मुगल आक्रमण कर रहे हैं,                ऐसी स्थिति में स्वराज्य का निर्माण होना चाहिए । इस देश के इतिहास में स्वराज नाम

 का शब्द, ?  हिंदवी स्वराज्य?                 नाम का शब्द अगर किसी के मुख से आया तो वे छत्रपति शिवाजी महाराज हैं । अंत
          तक उन्होंने स्वराज्य का निर्माण किया । उस स्वराज्य में जात, पात, धर्म,        पंथ नहीं थे । उन्होंने ऐसे किले बनाये

हैं,                        जो पहाड़ों पर भी हैं और समुद्र के पानी में भी हैं । सबसे बड़ी बात है कि इतनी ऊँचाई पर पीने का पानी
                     आज भी उपलब्ध है और गहरे समुद्र में बने हुए किले में भी पीने का पानी उपलब्ध है । विजनरी राजा जिसे
 कहते हैं,        वैसे छत्रपति शिवाजी महाराज थे । रायगढ़,  राजगढ़,  लौहगढ़,  सिंहगड,     सिंधुदुर्ग में छत्रपति शिवाजी

      महाराज के किले बने हुए हैं ।

  माननीय सभापति :  माननीय सदस्य,    आपका विषय क्या है?

    श्री अरविंद गणपत सावंत : मैडम,              यहाँ लोग भाषण करते रहे हैं । आप छत्रपति शिवाजी महाराज के लिए बोलने
       से रूकवाओगी । यह कमाल है ।

  माननीय सभापति : नहीं-नहीं,    आप बोलिए ।

    श्री अरविंद गणपत सावंत :           छत्रपति शिवाजी महाराज का पुतला छत्रपति शिवाजी महाराज टर्मिनस के सामने
   बिठाया जाए ।

  माननीय सभापति :  एक मिनट,  पुतला नहीं,        प्रतिमा कहिए । आप पुतला कह रहे हैं,    प्रतिमा कहिए ।

    श्री अरविंद गणपत सावंत : अच्छा,         आप हिन्दी में प्रतिमा कहती हैं । धन्यवाद ।

                 छत्रपति शिवाजी महाराज की प्रतिमा छत्रपति शिवाजी महाराज टर्मिनस के सामने निर्माण करने के बारे में मैं
                     माँग करता हूँ । इस माँग को लेकर केन्द्र सरकार के रेलवे बोर्ड के चेयरमैन कहते हैं कि ऐसा हमारा कोई सिस्टम
 नहीं है,                     न ही हमारे पास ऐसी कोई धारणा है । मैंने उनसे कहा कि हाल ही में वल्लभ भाई पटेल स्टेडियम बनाया
                   गया है । वल्लभ भाई पटेल के नाम पर वहाँ केवड़िया स्टेशन बनाया और आदरणीय वल्लभ भाई पटेल जी का

                   पुतला भी बनाया गया है । मैं इसकी सराहना करता हूँ । छत्रपति शिवाजी महाराज की प्रतिमा आप नहीं बनाते



             हो । मैं दोबारा आपके माध्यम से माँग करता हूँ कि केन्द्र की सरकार,       आदरणीय प्रधानमंत्री जी से माँग करता हँू
 कि 19        फरवरी को छत्रपति शिवाजी महाराज की जयंती है,        उसके पूर्व छत्रपति शिवाजी महाराज टर्मिनस के

                  सामने छत्रपति शिवाजी महाराज की प्रतिमा का निर्माण किया जाए । मैं यह माँग आपके माध्यम से सरकार से
     करता हँू । धन्यवाद ।

 


